
Numri i dokumentit: 06378978

NE EMER TE POPULLIT

GJYKATA THEMELORE MITROVICE - Departamenti i Pérgjithshém - Divizioni penal, me
gjygtaren Dardane Ismaili, me bashképunétoren profesionale Liridona Musliu Bekteshi, né
céshtjen penale kundér té akuzuarit S.S., pér shkak té veprés penale: Léndim i lehté trupor nga
neni 185 par.3 pika 3.1 e lidhur e par. 1 pika 1.4 té KPRK-sg, sipas aktakuzés sé Prokurorisé
Themelore né Mitrovicé - Departamenti i Pérgjithshém, nr. PP.11.nr.37/23 té datés 06.02.2023,
pas mbajtjes sé shqyrtimit fillestar jopublik, me daté 10.10.2024 né mungeseé té té gjitha paléve
né proceduré, me daté 10.10.2024 mori dhe publikisht shpalli, ndérsa me daté 14.10.2024

pérpiloi kété:
AKTGIYKIM
| akuzuari:
S..S..ngaiatiA...,eémaA..., e gjinisé A..., i lindur me daté ... né Mitrovicé, tani me vendbanim
né «...”- Mitrovicé, me numér personal ..., i martuar, punon né ndértimtari, ka té kryer shkollén

fillore,i gjendjes sé dobét ekonomike, shqiptar, shtetas i Republikés sé Kosovés.

ESHTE FAJTOR

Sepse,

Me daté 30.12.2022 rreth orés 18:45 minuta né sheshin ... né Mitrovicé, konkretisht né banesén
e tij i pandehuri me dashje i shkakton Iéndime té lehta trupore tani té démtuarés bashkéshortes
sé tij, ashtu gé i pandehuri me té démtuarén fillimisht kishin nj& mosmarréveshje verbale e mé

pas e godet me shuplaka né fytyré dhe grushte né krahé dhe shpiné gé si pasojé e goditjes e

démtuara péson léndime té lehta trupore té cilat Iéndime jané konstatuar nga ekspertiza

mjekoligjore si Iéndime té lehta trupore me pasoja té pérkohshme pér shéndetin.

Me kété ka kryer veprén penale Léndim i lehté trupor nga neni 185 par.3 pika 3.1 e lidhur e par.
1 pika 1.4 t¢ KPRK-sé.

Andaj gjykata né bazé té neneve 1, 4, 7, 17, 21, 38, 40,42, 43, 46, 47, 48, 49, 69, 70 lidhur me
nenin 185 par.3 pika 3.1 e lidhur me par.1 pika 1.4 t6 KPRK-s&, dhe neneve 364, 365, 449, 452
dhe 462 té KPP-sé té pandehurit S. S. i:

SHQIPTON

DENIM ME BURGIM TE KUSHTEZUAR, né kohézgjatje prej katér (4) muaj, i cili
dénim nuk do té ekzekutohet nése i pandehuri nuk kryen vepér tjetér penale né
periudhén e verifikimit prej njé (1) viti, nga dita e plotfugishmérisé sé kétij
Aktgjykimi.

OBLIGOHET, i akuzuari qé té paguajé shpenzimet e procedurés penale dhe até né
emér té paushallit gjyqésor té paguajé shumén prej tridhjeté (30) euro si dhe né emér
té taksés pér kompensimin e viktimave té krimit té paguajé shumén prej njézeté (20),
euro, té gjitha kéto né afat prej pesémbédhjeté (15) ditésh nga dita e plotfugishmérisé
sé kétij Aktgjykimi.

Pala e démtuar A. A. — S. pér realizimin e kérkesés pasurore — juridike, udhézohet

né kontest té rregullt juridiko - civil.

Arsyetim

Prokuroria Themelore né Mitrovicé - Departamenti i Pérgjithshém, ka ngritur Aktakuzén
PP.11.nr.37/23 té datés 06.02.2023, kundér té pandehurit S. S. pér shkak té veprés penale Léndim
i lehté trupor nga neni 185 par.3 pika 3.1 e lidhur e par. 1 pika 1.4 t¢ KPRK-sé.

2(5)



2023:032098

Numri i léndés: 2023:032097
Daté: 14.10.2024
Numri i dokumentit: 06378978

Gjykata ka caktuar dhe mbajtur seancén e shqyrtimit fillestar me datén 10.10.2024, né té cilén
kané gené té pranishém prokurori i shtetit Ajtene Zoni, i pandehuri S.S., e démtuara A. A.-S.si

dhe mbrojtési i viktimave Muhamet Pérvetica.

Pas leximit té aktakuzés nga ana e Prokurorit té Shtetit, i pandehuri ka deklaruar se e ndjen veten
fajtor pér veprén penale pér té cilén akuzohet, se e kupton natyrén dhe pasojat juridike té pranimit
té fajésisé, pranimin e fajésisé e béné né ményré vullnetare, pa presion dhe pas sgarimeve té
mjaftueshme nga ana e gjykatés pér pasojat dhe benefitet e pranimit te fajésisé.Gjithashtu
deklaron se i vjen keq pér rastin ge ka ndodh,gé éshté penduar dhe premton se né té ardhmen
nuk do ta pérsérisé kryerjen e veprés penale, i njéjti deklaron se me té démtuarén nuk kané pasur

mé mosmarréveshje qé nga dita kritike.

Prokurori i shtetit lidhur me pranimin e fajésisé nga ana e té pandehurit ka deklaruar se:
konsideron se jané pérmbushur kushtet ligjore pér pranimin e fajésisé, pranimi éshté béré né
ményré vullnetare, pa presion dhe pranimi mbéshtetet né provat materiale gé gjenden né shkresat
e |éndés, ndérsa lidhur me sanksionin penal, gjykatés i ka propozuar té marré parasysh pranimin
e fajésisé nga i pandehuri, ndérsa si rrethané rénduese té keté parasysh shkallén e pérgjegjésisé
penale, intesitetin e rrezikimit apo vlerés sé mbrojtur, rrethanat né té cilén éshté kryer vepra
penale, faktin gé vepra penale éshté kryer brenda marrédhénies familjare dhe gé kemi té béjmé

me viktimé t& ndjeshme.

E démtuara né shqyrtim fillestar dhe lidhur me pranimin e fajésisé nga ana e té pandehurit ka
deklaruar: i ka propozuar gjykatés gé té aprovoj pranimin e fajésisé ndérsa lidhur me sanksionin
penal ka kérkuar nga gjykata g€ t€ pandehurit té 1’a shqiptoj njé dénim sa mé t€ buté duke shtuar

se me té njéjtin jané pajtuar,presin njé fémijé dhe nuk kané pasur probleme mé mes vete.

Mbrojtési i viktimave Muhamet Pérvetica né shqyrtim fillestar dhe lidhur me pranimin e fajésisé
nga ana e té pandehurit ka deklaruar: i ka propozuar gjykatés ge ta aprovoj pranimin e fajésisé
dhe i propozon gjykatés gé té pandehurin mbi bazén e rrethanave rénduese dhe lehtésuese ta
shpall fajtor dhe ta dénoj sipas ligjit. Shton se kérkesén pasurore juridike né emér té viktimés e
paragesim té paspecifikuar duke i I1éné gjykatés né vlerésim gjykimin e shumave qgé i konsideron

té drejta.

Gjykata ka shqyrtuar pranimin e fajésisé té cilén e ka deklaruar i pandehuri, e né mbéshtetje té
nenit 248 té KPP-sgé, né kété drejtim vleréson se jané pérmbushur kushtet ligjore pér pranimin e
fajésisé pér té njéjtin. Gjykata, ka vértetuar se pranimi i fajésisé nga ana e té pandehurit,
mbéshtetet né provat me té cilat disponon kjo gjykaté si: Raporti policor i datés:30.12.2022,
Procesverbali i marrjes né pyetje té té démtuarés A. S. i datés:30.12.2022,Procesverbali mbi
marrjen né pyetje té té pandehurit S.S. i datés 30.12.2022, raportet mjekésore pér té démtuarén,

ekspertiza mjekoligjore e datés 28.01.2023 si dhe shkresat e tjera té 1éndés.

Té gjitha kéto prova jané bindése pér gjykatén dhe formojné elementin inkriminues e qé né bazé
e tyre dhe pranimit té fajésisé, konsiderojmé se pér tej cdo dyshimi éshté vértetuar se i akuzuari,

ka kryer veprén penale gé i vihet né barré.

Gjykata, ka vértetuar se pranimi i fajésisé nga ana e té pandehurit éshté béré né ményré
vullnetare, dhe se i pandehuri e ka kuptuar natyrén dhe pasojat e pranimit té fajésisé, duke iu
térhequr vérejtja té pandehurit se pas pranimit té fajésisé, ai nuk mund té béjé ankesé pér shkak
té konstatimit té gabuar té gjendjes faktike, por vetém sa i pérket llojit dhe lartésisé sé dénimit,
gjykata ka vértetuar se aktakuza nuk pérmban asnjé shkelje té garté ligjore ose gabim faktik, nga

kéto arsye gjykata e ka aprovuar pranimin e fajésisé té béré nga i pandehuri.

Gjykata, nga pranimi i fajésisé se té pandehurit dhe nga provat e cekura si mé lart, ka vértetuar
pértej dyshimit té€ bazuar se i pandehuri ka kryer veprén penale Léndim i lehté trupor nga neni
185 par.3 pika 3.1 e lidhur e par. 1 pika 1.4 t¢ KPRK-sé pér té cilén vepér penale parashihet
dénimi me burgim prej gjashté muaj deri né tri vjet pér veprén penale nga par.1 i kétij neni ndérsa
pika 1.4 dénim me gjobé ose me burgim deri né 3 vjet.

Lidhur me llojin dhe lartésiné e dénimit gjykata ka pasur parasysh vlerésimin e rrethanave
lehtésuese dhe rénduese pér matjen e dénimit né mbéshtetje té nenit 69 té KPRK-sé. Rrethana
rénduese lidhur mé kété rast, gjykata vleréson rrezikshmériné shogérore té veprés penale, ndérsa
si rrethana lehtésuese gjykata e ka vlerésuar pranimin e fajésisé né térési pér veprén penale,
sjellja korrekte e té pandehurit né gjykaté, si dhe duke marré parasysh kegardhjen e shprehur nga
I pandehuri né seancé gjyqgésore, gjithashtu rrethané tjetér lehtésuese gjykata mori rrethanat e tij
personale, se i njéjti éshté person familjar,i gjendjes sé dobét ekonomike dhe se me palén e
démtuar jané pajtuar dhe té njéjtit jané duke e pritur njé fémijé, si dhe premtimin gjykatés se nuk

do té pérsérisé veprime té tilla.

Duke marré parasysh té gjitha kéto rrethana si dhe shkallén e rrezikshmérisé shogérore, gjykata
vleréson se shqiptimi i dénimit me kusht ndaj té pandehurit, éshté dénim i drejté, né harmoni me
peshén e veprés penale dhe shkallén e pérgjegjésisé sé té pandehurit.

Po ashtu, Gjykata vleréson se edhe me kété dénim do té arrihet géllimi i dénimit nga neni 38 té
KPRK-s¢€, g€ t’1 parandaloj kryerésit nga kryerja e veprave penale né€ t€ ardhmen dhe té bé&jé
rehabilitimin e tyre, si dhe té parandaloj personat tjeré nga kryerja e veprave penale si dhe
forcimin e detyrimit pér respektimin e ligjit. Po ashtu, ky dénim do té shérbejé si masé preventive
gé né té ardhmen i pandehuri té pérmbahet nga ¢farédo veprimi qé éshté i démshém pér shogériné

né pérgjithési.

Vendimin pér shpenzimet e procedurés gjykata e ka marré né bazé té nenit 449, 450 dhe 452 té
KPP-sé, gé kané té béjné me shpenzimet e paushallit Gjyqgésor, ndérsa taksa pér kompensimin
viktimave té krimit, né kuptim té nenit 36 paragrafi 3 nén paragrafi 3.1 té Ligjit nr.08\L-109 pér

Kompensimin e Viktimave té Krimit.

Gjykata ka vendosur gé palén e démtuar ta udhézoj né kontest té rregullt juridiko civil, duke u

bazuar né nenin 462 té KPP-sé.

Andaj, gjykata duke u bazuar né nenin 242, 365, 449, 450, 452 dhe 462 té KPP-sé, nga arsyet e
lartcekura, ka vendosur si né dispozitiv té kétij Aktgjykimi.

GJYKATA THEMELORE NE MITROVICE
Departamenti i Pérgjithshém
P.nr.69/2023, daté 14.10.2024

Gjyqgtarja

Dardane Ismaili

KESHILLE JURIDIKE: Kundér kétij Aktgjykimi, pala e pakénaqur ka té drejté ankese né afat
prej tridhjeté (30) ditésh nga dita e pranimit té Aktgjykimit. Ankesa i drejtohet Gjykatés sé Apelit
té Kosovés né Prishting, pérmes késaj Gjykate, né kopje té mjaftueshme pér gjykatén dhe palét

kundérshtare.

